
Annotatsiya. Ushbu maqolada Shashmaqom tarkibida Talgin sho ‘balari mavjud bo ‘lib,
bu sho ‘balar Irogdan tashqari hamma maqomlarda bor. Buzrukda Talgini Uzzol, Rostda Talgini
Ushshog, Navoda Talgini Bayot, Dugohda Talgini Chorgoh, Segohda Talgini Segoh deb ataladi.
Talgin “nasihat etish” degan ma’noni bildiradi. Shashmaqom shakllanishining boshida Talgin
ashula yo ‘llariga nasihatomuz she’r va g‘azallar aytilgan, shuning uchun Talgin nomi bilan
berilgan.

Kalit so‘zi: shashmaqom, Saraxbor, magom, Talqin, Chorgoh, g‘azallar, tarona, lad,
o ‘Ichov, ritm, takt, bozgo ‘y.

OB OBJIACTSAX TAJIKWH B ITAIIIMAKOME

Annomayua. B osmoiu cmamve «lllawmaxom» exnouaem obracmu  «Tarkuny,
cywecmeyroujue 80 gcex makomax, kpome HMpaka. B Byspyke on nazvieaemcs Y33on, 6 Pocme -
Yuwwax, 6 Haeooe - baiiom, & [[yeoxe - Yopeox, ¢ Cecoxe - Cecox. Tanxum o3nauaem
«cogemosamvy. B nauane cmanoenenus ILllawmakoma Ovliu Hanucawsvl CMuxu u 2azeiu,
noyuumesnbHuvle K Nymam MAIKUHCKUX PACNe808, NOIMOMY OHU NOAVUUIU Ha3éaHue TankuH.

Knwueswie cnoea: wawmaxom, Capaxbop, maxom, Tarkun, Yopeox, easzenu, mapoua,
7140, mepa, pumm, maxkm, 603201.

ABOUT THE AREAS OF TALKIN IN SHASHMAQOM

Abstract. In this article, "Shashmakom™ includes the "Talkin" areas that exist in all
magoms except Irag. In Buzruk it is called Uzzol, in Rost - Ushshak, in Navod - Bayot, in
Dugokh - Chorgoh, in Segokh - Segokh. Talkin means "to advise". At the beginning of the
formation of Shashmagom, poems and gazelles were written, instructive on the ways of Talkin
chants, so they were called Talkin.

Keywords: shashmaqgom, Sarakhbor, poppy, Talkin, Chorgoh, gazelles, tarona, fret,
measure, rhythm, beat, bozgoy.

KIRISH

Shashmagom tarkibida Talqin sho‘balari mavjud bo‘lib, bu sho‘balar Iroqdan tashgari
hamma magomlarda bor. Buzrukda Talgini Uzzol, Rostda Talgini Ushshoq, Navoda Talgini
Bayot, Dugohda Talqini Chorgoh, Segohda Talqini Segoh deb ataladi. Talqin “nasihat etish”
degan ma’noni bildiradi. Shashmaqom shakllanishining boshida Talqin ashula yo‘llariga
nasihatomuz she’r va g‘azallar aytilgan, shuning uchun Talqin nomi bilan berilgan. Bundan
tashqari, Sharq xalglari musigasida Talgin nomi bilan yuritiluvchi doira usuli ham bor. Demak,
bu sho‘balarga Talqgin doira usulida nasihatomuz g‘azallar vositasida ijro etiladigan ashula
yo‘llari, deya ta’rif bersak bo‘ladi.

TADQIQOT MATERIALLARI VA METODOLOGIYASI

Talqginlarning “nasihatomuz” mazmuni XIX asrda tuzilgan va Shashmaqomda aytiladigan
she’r to‘plamlarida ham o°z aksini topgan. Talqinlarning takt-ritm o‘lchovi va doira usuli
nimchorak va uchchorak yoki aksincha joylashtirtilgan tartibdagi o‘lchovda bo‘ladi. Bu doira

usuli Sharq xalqglaridan ko‘proq o‘zbek xalq musiqasiga xos o‘lchov. Talginlarga asosan,
“Ramali musammani mahzuf”’ vaznidagi she’rlar aytiladi. Talqin sho‘balari maqomlarning
sanoqli, ulug‘vor va murakkab usuldagi ashula yo‘llaridan. Ular o‘zining kuy giyofasi, tarkibiy
qismlari va kuy yo‘nalishidagi harakati jihatidan Nasrlar va Ufarlar bilan hamohang.

TADQIQOT NATIJALARI

Doira usullarining har-xilligi sababli Talgin, Nasr va Ufarlar bir-birlaridan farq giladi va
bu hol ularda ohang o‘zgarishlariga ham olib keladi. Shuning uchun ham Segohdan tashqari
hamma maqomlarda Talqinlar o‘sha sho‘balar nomi bilan qo‘shib aytiladi.

Talgini Uzool — Nasri Uzzol — Ufari Uzzol;

Talgini Ushshoq — Nasri Ushshoq — Ufari Ushshoq;

Talgini Bayot — Nasri Bayot — Ufari Bayot;

Talgini Chorgoh — Nasri Chorgoh — Ufari Chorgoh;

Talqini Segoh — Nasri Segoh — Ufari Segoh.

Talqgin, Nasr, Ufarlar bir-birining ma’lum doira usuliga tushirilgan ritmik variantlari
bo‘lib, ular kuy mavzui va harakati nuqtai nazaridan doim bir-birlariga hamohang. Talginlarning
giyofasi, doira usuli murakkab bo‘lishiga qaramay, ular xalqchil, yoqimli, jozibali ashula yo‘li,
aynigqsa Shashmaqom ashula bo‘limining ikkinchi qismiga kiruvchi sho‘balardagi talgincha
shakllari xalq orasida keng targalgan.

Talqginlarning taronalari uchun ko‘pincha Saraxbor taronalarining ma’lum variantlaridan
ham foydalaniladi. Har bir maqomda Talqin yo‘llarining bittadan Taronasi bo‘lib, ular Nasrlarga
o‘tishda suporishlar vazifasini o‘taydi.

Odatda, Saraxbor va Talginlar Taronalari bilan ijro etilgandan so‘ng Nasrlarga o‘tiladi.
Nasrlar Shashmaqom ashula bo‘limiga eng ko‘p sonni tashkil etuvchi sho‘balar hisoblanadi. Ular
har bir magomda uchraydi va 14 ta.

Buzruk — Nasrulloyi, Nasri Uzzol;

Rost — Nasri Ushshoq, Navro‘zi Sabo;

Navo — Nasri Bayot. Orazi Navo, Husayniy Navo;

Dugoh — Nasri Chorgoh, Orazi Dugoh, Husayniy Dugoh;

Segoh — Nasri Segoh, Navro‘zi Xoro, Navro‘zi Ajam;

Iroq — Muhayyari Iroqg.

MUHOKAMA

Nasr so‘zi “ko‘mak” yoki “zafar” ma’nolarida ishlatiladi. Nasrlarning asl mohiyatiga
qarab o‘tmishda zafar ashulasi sifatida qo‘llanilgan, degan fikrga kelish mumkin. Nasrlarning
o‘lchovi olti-chorak. Nasrlar ijrosi uchun maqomdon ustozlar turli vazndagi she’rlar tanlaganlar.
Bunda ko‘proq “Hazaji musammani solim” she’r vazni mashhur, o‘Ichovi: mafoilun-mafoilun-
mafoilun-mafoilun shaklida Nasr yo‘llarining ba’zilari Talqinlar, Ufarlar bilan hamohang va ular
bir-biriga ma’lum ritmik variatsiya ekani haqida yuqorida aytib o‘tgan edik. Lekin ba’zan
Nasrlar tarkibida mavjud bo‘lgan namudlar Talgin yoki Ufarlarda tushib qolishi mumkin.
Demak, Nasrlar hajm jihatidan ham yirik shakldagi ashula yo‘llaridir. Masalan, Rost
maqomidagi Nasr yo‘llaridan Navro‘zi Sabo sho‘basi o‘zining tarkibiy unsurlarining ko‘pligi va
murakkabligi bilan tavsiflanadi. Bu murakkab sho‘ba uch xat ashula jumlalari bilan boshlanib,
miyonparda jumlasiga, dunasr orqali Namudi Segoh, Namudi Navo, Namudi Orzaga o‘tadi,

miyonparda orqali o‘zining boshlagan pardasiga qaytib tushadi. Nasrlarning Taronalari ham
Saraxbor va Talgin Taronalari tartibida ishlangan va ulardagi kabi vazifani bajaradi.

XULOSA

Shashmaqom ashula bo‘limining birinchi qismi tamomlanishida aytiladigan Ufarlar
ma’lum narsalardan ritmik musiqiy tuzilma sifatida ishlangan. Shu bois ham Ufar har bir
magomda bor: Buzrukda Ufari Uzzol, Rostda Ufari Ushshoq, Navoda Ufari Bayot, Dugoh
magomida Ufari Chorgoh, Segohda Ufari Segoh, Irogda Ufari Muhayyari Irog. Ufarlarning doira
usuliga tushirilgan ashula yo‘llari doimo ritmik variatsiya bo‘lib qolmaydi, balki, boshqga doira
usuliga tushganidan keyin harakatidagi o‘ziga xos qonuniyatlariga bo‘ysundirilib, juda katta
o‘zgarishlarga uchraydi. Aynigsa, bu Ufari [roqda juda sezilarli.

Ufarning lug‘aviy manosi shuki, “ifor” — “is hidi” ma’nosini bildiradi. Majozan Ufarlar —
maqomlar yakunlangandan keyin ularning hushbo‘y hidi, ifori, degani. Musiqa nazariyasiga
bag‘ishlangan manbalarda Ufar doira usulining nomi, deb ko‘rsatilgan. Xalq orasida bu nom
Ufar doira usulidagi sho‘x, yengil kuylarga nisbat berilgan, xalq kuy va ashula yo‘llaridan
ularning doira usuli magomlardagiga nisbatan yengilroq ijro etiladi. Shashmagomdagi
Ufarlarning kuy qiyofasi Nasr yoki Talqin sho‘balaridagi kabi murakkab, Nasr yoki Talginlarda
mavjud bo‘lgan kuy bo‘laklari va namudlari ularning Ufarlarida ham uchraydi. Nasr,
Talginlarning kuy tuzilishi, harakati, tarkibiy unsuri Ufarlarda variatsiyalar shaklida olingan.
Doira usuli Ufar usuliga olinishi bilan kuy murakkabligiga garamay, rags kuylari sifatida
yengillashadi. Ular magom turkumlarining eng so‘nggi qismi bo‘lsa-da, ulardan keyin har bir
magomning suporishlari ijro etiladi. Ufarlardan keyin keluvchi suporishlar Sraxborlarning
ma’lum qismidir. Demak, quyidagi tizimga asosan:
Saraxbor-Taronalar-Suporish-Talgin-Suporish-Nasr-Taronalar-Ufarlar.

